Bersuci dan Solat

PENDAHULUAN

Tujuan utama kehidupan manusia adalah
mengabdikan diri kepada Allah SWT. Oleh itu,
kanak-kanak perlu belajar untuk yakin dan
percaya bahawa Islam ialah satu cara hidup
yang syumul. Maka, pendidik dan guru perlu
mendidik kanak-kanak untuk menjadikan
keseluruhan kehidupan mereka sebagai
Muslim. Hal ini merupakan ibadat selagi ia tidak
bertentangan dengan prinsip asas syariah.

Oleh itu, topik ini akan membincangkan taharah
yang menjadi asas kepada ibadat utama
seseorang Muslim, iaitu solat. Perbincangan
mengenai cara berwuduk dan menunaikan
solat juga turut disertakan.



Selain itu, bacaan dalam solat juga turut
dihuraikan untuk melengkapkan pengetahuan
mengenai cara menunaikan solat dengan
sempurna.

TAHARAH DALAM IBADAT

Apakah yang dimaksudkan dengan taharah?

Taharah menurut bahasa bermaksud bersuci.

Taharah merupakan peruntukan khas syarak dan menjadi prasyarat
sebelum melakukan beberapa ibadat khusus seperti solat dan tawaf.

Menurut syarak, suci berbeza daripada bersih — seorang yang dalam
keadaan bersih tidak semestinya berada dalam keadaan suci.

Selain itu, syarak turut menjadikan bersuci sebagai syarat kepada
sahnya sesuatu ibadat seperti solat. Ini dinyatakan dalam sabda
Rasulullah SAW:

Maksudnya:
Allah tidak menerima solat orang yang tidak bersuci.

(Hadis riwayat Muslim)

Hadis ini secara jelas menyatakan bahawa solat seseorang Muslim
tidak diterima melainkan dengan bersuci terlebih dahulu.



Para fugaha telah memberikan perhatian yang khusus mengenai
bersuci. Antaranya ialah Mustafa al-Khin, Mustafa al-Bugha dan Ali as-
Syarbaji (2005) yang menyatakan:

e Bersuci dari segi bahasa ialah bersih dan bebas daripada segala

kekotoran, sama ada dalam bentuk w (nyata) seperti najis

ataupun dalam bentuk :uyu (yang tidak nampak) seperti perkara

yang mengaibkan atau sifat keji.

e Bersuci dari segi istilah syarak ialah perbuatan yang apabila
dilakukan, akan mengharuskan solat didirikan atau apa-apa
perkara yang berkaitan dengan hukum solat. Misalnya, berwuduk
bagi sesiapa yang belum berwuduk, mandi bagi sesiapa yang
diwajibkan mandi dan menghilangkan najis daripada pakaian dan
tempat.

Berdasarkan huraian ini, maka makna bersuci dari sudut bahasa
adalah selari dengan maknanya dari sudut istilah syarak.

Dalil Taharah

Islam ialah agama yang sangat mementingkan kebersihan. Bukan
sahaja dalam hal berkaitan ibadat, malah Islam menjadikan
kebersihan sebagai sebahagian daripada tuntutan iman.

Antara dalil dan hujah penekanan Islam terhadap kebersihan ialah:

e Firman Allah SWT:

Maksudnya:
Sesungguhnya Allah mengasihi orang-orang yang suka bertaubat
dan orang-orang yang suka bersuci.

(Surah al-Bagarah, 2:222)



Firman Allah SWT:

Maksudnya:
Dan pakaianmu bersihkanlah.

(Surah al-Mudatsir, 74:4)

Dalam ayat ini, Allah SWT telah menyuruh Nabi Muhammad SAW
supaya membersihkan pakaian Baginda.

Sabda Rasulullah SAW:

oY ks Jyvi|

Maksudnya:
Bersuci itu adalah separuh daripada iman.

(Hadis riwayat Muslim)
Dalam hadis ini, Nabi Muhammad SAW telah menjelaskan

bahawa bersuci amat penting dan dianggap sebagai tuntutan
kesempurnaan iman.

Sabda Nabi Muhammad SAW:

Maksudnya:
Kebersihan itu adalah sebahagian daripada iman.

(Hadis riwayat Muslim)



Dalam hadis ini, Nabi Muhammad SAW menegaskan bahawa
kebersihan secara umumnya adalah sebahagian daripada
kesempurnaan iman seseorang.

Hikmah Taharah dan Kebersihan

Taharah mempunyai pelbagai hikmah dan kelebihan. Yang berikut
ialah sebahagian daripadanya.

e Bersuci dianggap sebagai sebahagian daripada ibadat. Orang yang
melakukan perbuatan untuk menyucikan diri dianggap sebagai
melakukan ibadat. Contohnya, berwuduk, mandi dan tayamum.
Malah orang yang sentiasa berada dalam keadaan berwuduk
dianggap sebagai beribadat.

e Kebersihan dapat menghindarkan seseorang dan masyarakat
daripada penyakit.

e Kebersihan dapat meningkatkan martabat masyarakat dan umat.

e Kebersihan adalah asas kepada kehidupan yang sejahtera.

Cara Bersuci

Seperti yang telah dinyatakan tadi, terdapat perbezaan antara bersih
dengan suci dalam Islam. Kanak-kanak perlu didedahkan dengan
konsep ini. Apakah perbezaannya? Umumnya, bersih adalah bebas
daripada najis dan kekotoran, manakala suci adalah bebas daripada
hadas sama ada besar atau kecil.



Sekarang mari kita lihat cara bersuci mengikut jenis hadas.

Jenis Hadas dan Cara Bersuci

Keadaan dan Situasi Cara Bersuci

Hadas besar Mandi wajib, tayamum (ketika tiada air)
Hadas kecil Wuduk, tayamum

Najis Basuh, istinjak, samak

Bagi seseorang yang dalam keadaan hadas besar disebabkan junub,
haid atau nifas, dia mestilah melakukan mandi wajib untuk
membebaskan dirinya daripada hadas besar. Contohnya, apabila
seorang wanita yang mengalami haid, setelah haidnya berhenti dan
kering, maka wanita tersebut perlu mandi wajib untuk membebaskan
dirinya daripada hadas besar. Selain itu, mandi wajib merupakan
syarat sah kepada solat dan tawaf bagi seseorang yang berhadas
besar.

Seseorang yang dalam berhadas kecil ialah seseorang yang tidak
dalam keadaan berwuduk. Untuk mengangkat hadas kecil ini,
seseorang Muslim perlu berwuduk atau melakukan tayamum
sekiranya tiada air atau mempunyai keuzuran seperti sakit yang tidak
boleh terkena air.

Manakala untuk menyucikan diri atau tempat daripada najis, najis
tersebut perlu dihilangkan dan dibasuh sehingga hilang rasa, bau dan
warnanya. Bagi najis berat yang melibatkan anjing dan babi, maka
perbuatan samak adalah dianjurkan oleh syarak.



Sekarang mari kita pelajari tentang wuduk:

e (Cara Berwuduk
Tatacara wuduk telah ditentukan oleh syarak berdasarkan dalil
daripada
al-Quran dan sunah secara terperinci. Walaupun wuduk tidak
dianggap sebagai ibadat yang tersendiri, namun tetap dianggap
penting kerana kedudukannya sebagai syarat sah bagi solat dan
tawaf.

Apakah yang dimaksudkan dengan wuduk? Wuduk menurut
bahasa ialah bersih. Menurut istilah syarak pula, wuduk
merupakan perbuatan membasuh anggota badan tertentu
dengan air suci yang menyucikan (air mutlak) dengan tujuan
menghilangkan hadas kecil sesuai syarat dan rukunnya. Ini
dinyatakan dalam firman Allah SWT:

Maksudnya:

Wahai orang-orang yang beriman, apabila kamu hendak
mengerjakan solat, maka basuhlah mukamu dan tanganmu
sampai dengan siku, dan sapulah kepalamu dan (basuh) kakimu
sampai dengan kedua-dua mata kaki, dan jika kamu junub, maka
mandilah, dan jika kamu sakit atau dalam perjalanan atau
kembali dari tempat buang air (tandas) atau menyentuh
perempuan, lalu kamu tidak memperoleh air, maka
bertayamumlah dengan tanah yang baik (bersih);, sapulah
mukamu dan tanganmu dengan tanah itu. Allah tidak hendak
menyulitkan kamu tetapi Dia hendak membersihkan kamu dan
menyempurnakan nikmat-Nya bagimu, supaya kamu bersyukur.

(Surah al-Maidah, 5:6)

Dalam ayat ini, Allah SWT telah menyuruh orang beriman yang
ingin menunaikan solat agar membasuh muka, tangan, kepala dan
kaki hingga ke buku lali. Perbuatan ini adalah perbuatan dalam
ibadat wuduk dan diperincikan lagi oleh Rasulullah SAW dan para
sahabat yang direkodkan dalam kitab sunah yang muktabar.



Bersuci dan Solat o

Syarat Wuduk
Apakah syarat wuduk? Wuduk seseorang dianggap sah apabila

memenuhi syarat.

Syarat Sah

WUdu.

Lima syarat sah wuduk



Rukun Wuduk

Rukun merupakan perkara yang mesti ada dalam setiap perbuatan
wuduk. Apakah hukumnya wuduk yang tidak memenuhi rukun?
Wuduk yang tidak memenuhi rukun adalah tidak sah. Yang berikut
ialah rukun wuduk:

(i)

Niat Berwuduk dalam Hati ketika Membasuh Muka

Niat membezakan antara perbuatan ibadat dengan
sebaliknya. Dalilnya ialah hadis Rasulullah SAW yang
bermaksud:

Setiap perbuatan berdasarkan niatnya, perbuatan seseorang
dinilai berdasarkan apa-apa yang diniatkan.

(Hadis riwayat Al-Bukhari dan Muslim)

Tempat niat ialah hati, iaitu lintasan dan keazaman yang
disematkan dalam hati ketika melakukan sesuatu
perbuatan. Untuk itu, disunatkan melafazkan niat wuduk
secara lisan. Lafaz niat ini akan membantu seseorang yang
berwuduk untuk lebih fokus kepada ibadat yang ingin
dilakukan.

Lafaz niat wuduk ialah:

Maksudnya:

Saya berniat wuduk untuk menghilangkan hadas kecil
kerana Allah Taala.



(ii)

(iii)

(iv)

Membasuh Seluruh Muka
Dalilnya ialah ayat wuduk yang dinyatakan sebelum ini
(surah al-Maidah), iaitu:

Maksudnya:
Maka, basuhlah muka kamu.

Had bagi muka ialah bermula dari anak rambut paling bawah
pada bahagian dahi hingga bawah dagu sebelum leher dan
bermula dari telinga kiri ke telinga kanan.

Membasuh Kedua-dua Belah Tangan sampai ke Siku
Dalilnya ialah ayat wuduk yang dinyatakan sebelum ini
(surah al-Maidah), iaitu:

Maksudnya:
Maka basuhlah muka dan tangan kamu sehingga ke siku.

Mengusap atau Menyapu Sebahagian Kepala
Dalilnya ialah ayat wuduk yang dinyatakan sebelum ini
(surah al-Maidah), iaitu:

Maksudnya:
Dan sapulah sebahagian daripada kepala kamu.

Kadar minimum bagi bahagian sapuan ialah tiga helai
rambut. Had maksimum sapuan ialah keseluruhan kepala
sekiranya keadaan mengizinkan.



(v)

(vi)

Membasuh Kedua-dua Belah Kaki sampai ke Mata Kaki
Dalilnya ialah ayat wuduk yang dinyatakan sebelum ini
(surah al-Maidah), iaitu:

Maksudnya:
Dan (basuhlah) kaki kamu hingga ke buku lali.

Tertib (Berurutan dari Rukun Pertama sampai Rukun
Terakhir)

Dalilnya ialah turutan perbuatan yang dinyatakan dalam ayat
wuduk (surah al-Maidah, 5:6) dan sokongan oleh hadis sahih
yang telah diriwayatkan daripada Nabi Muhammad SAW.

Sunat ketika Wuduk

Untuk menyempurnakan wuduk, terdapat beberapa perbuatan
sunat yang dianjurkan oleh syarak. Sunat yang dilakukan akan
menambahkan pahala perbuatan wuduk tersebut.

Apakah hukum wuduk tanpa perbuatan sunat? Hukum wuduk
tanpa perbuatan sunat ialah masih dianggap sah dan diterima.
Apakah perbuatan sunat ini? Antara perbuatan sunat ketika

wuduk ialah:
(i) Memulakan dengan lafaz basmalah
(Bismillahirrahmanirrahim) — Ini berdasarkan hadis

Rasulullah SAW ketika Baginda ingin berwudulk, iaitu:

a0 o \j\.«:}S

Maksudnya:
Berwuduklah kamu dengan Bismillah.

(Hadis riwayat al-Nasa’i)



(ii)

(iii)

(iv)

(v)

(vi)

(vii)

Membasuh tangan hingga ke pergelangan sebanyak tiga kali
— Dalilnya ialah perbuatan Rasulullah SAW membasuh
tangannya sebanyak tiga kali sebelum memasukkan tangan
ke dalam bekas wuduk.

(Hadis riwayat al-Bukhari dan Muslim)

Mencuci gigi sebelum berwuduk — Ini bertepatan dengan
hadis sahih yang diriwayatkan daripada Rasulullah SAW:

Maksudnya:
Sekiranya tidak membebankan umatku, nescaya akan aku
suruh membersihkan gigi (bersiwak) setiap kali sebelum
solat.

(Hadis riwayat al-Bukhari)

Berkumur-kumur dan membersihkan Ilubang hidung
sebelum berwuduk.

Membasuh kedua belah telinga selepas menyapu kepala —
Dalilnya ialah perbuatan Rasulullah SAW sebagaimana yang
telah diriwayatkan oleh al-Bukhari.

Melakukan setiap perbuatan sebanyak tiga kali — Ini
berdasarkan sebuah hadis yang diriwayatkan oleh Sayidina
Uthman r.a. yang menunjukkan bahawa Rasulullah SAW
telah melakukan perbuatan wuduk sebanyak tiga kali.

Berturut-turut, iaitu melakukan setiap rukun dan sunat
wuduk secara berturut-turut.



(viii) Berjimat dalam penggunaan air dan tidak membazir — Anas

(ix)
(x)

(xi)

bin Malik r.a. telah meriwayatkan bahawa Rasulullah SAW
amat berjimat menggunakan air ketika berwuduk. Baginda
hanya menggunakan air sekadar dua telapak tangan
(menyamai sebuah bekas berukuran 10cm padu).

Menghadap kiblat.

Tidak bercakap-cakap ketika mengambil wuduk, sebaliknya
fokus kepada perbuatan wuduk.

Membaca doa selepas berwuduk, iaitu:

Maksudnya:

Aku bersaksi bahawa tidak ada Tuhan selain Allah yang
Maha Esa yang tiada sekutu bagi-Nya dan aku bersaksi
bahawa Muhammad ialah hamba-Nya dan utusan-Nya. Ya
Allah, jadikanlah aku termasuk dalam golongan orang-
orang yang bertaubat dan jadikanlah aku termasuk dalam
golongan orang-orang yang bersuci.



Perkara yang Membatalkan Wuduk
Apakah perkara yang membatalkan wuduk? Terdapat beberapa
perkara yang membatalkan wuduk, iaitu:

(i)

(ii)

(iii)

Keluar sesuatu dari qubul (faraj dan salur kencing) atau
dubur sama ada berupa cecair, pepejal atau angin. Firman
Allah SWT:

Maksudnya:
...atau kembali dari tempat buang air...

(Surah an-Nisa’, 4:43)

Tidur yang tidak tetap punggung kerana mungkin seseorang
boleh membuang angin ketika tidur tersebut.

Bersentuhan kulit antara lelaki dan perempuan. Firman
Allah SWT:

Maksudnya:
...atau kamu telah menyentuh perempuan.

(Surah an-Nisa’, 4:43)



(iv)] Menyentuh kemaluan dengan tapak tangan tanpa lapik.
Sabda Nabi Muhammad SAW:

Maksudnya:

Daripada Umi Habibah dia berkata saya telah mendengar
Rasulullah SAW bersabda: Barang siapa menyentuh
kemaluannya hendaklah berwuduk.

(Hadis riwayat Ibn Majah dan disahkan oleh Ahmad)

(v) Hilang akal sama ada disebabkan mabuk, gila atau sakit.

KEWAJIPAN MENUNAIKAN SOLAT DALAM
ISLAM

Solat ialah tiang agama. Solat merupakan perkara pertama yang akan
dimunasabahkan atau ditanya oleh Allah SWT di akhirat kelak. Malah,
solat merupakan bukti utama keimanan seseorang kepada Allah SWT.

Islam telah menetapkan bahawa solat wajib ditunaikan sebanyak lima
kali sehari semalam oleh setiap Muslim yang baligh, berakal dan
bermastautin, iaitu bukan dalam keadaan musafir.

Apakah hukum meninggalkan solat? Hukum meninggalkan solat
adalah berdosa besar, malah boleh dianggap keluar dari daerah
keimanan sekiranya menafikan kewajipan solat tersebut.



Kedudukan Solat dalam Islam

Apakah yang dimaksudkan dengan solat? Solat dari sudut bahasa
ertinya doa atau permohonan kepada Allah SWT. Manakala dari sudut
syarak, bererti beberapa perkataan dan perbuatan yang dimulai
dengan takbir dan diakhiri dengan salam berdasarkan syarat tertentu.

Terdapat banyak dalil daripada al-Quran dan sunah yang telah
menegaskan kewajipan menunaikan solat lima waktu ke atas
seseorang Muslim yang baligh. Antaranya ialah:

e Firman Allah SWT:

Maksudnya:

Sesungguhnya Aku ini ialah Allah, tidak ada Tuhan (yang hak)
selain Aku, maka sembahlah Aku dan dirikanlah solat untuk
mengingat Aku.

(Surah Taha, 20:14)

e Firman Allah SWT lagi:

Maksudnya:

Dan dirikanlah solat. Sesungguhnya solat itu mencegah dari
(perbuatan- perbuatan) keji dan mungkar. Dan sesungguhnya
mengingat Allah (solat) adalah lebih besar (keutamaannya

daripada ibadat-ibadat yang lain). Dan Allah mengetahui apa
yang kamu kerjakan.

(Surah al-Ankabut, 29:45)



Hadis Rasulullah SAW:

Maksudnya:

Hadis riwayat Abdullah bin Umar Radhiyallahu’anhu yang
berkata: Rasulullah SAW bersabda: Aku diperintah untuk
memerangi manusia sampai mereka bersaksi bahawa tiada
Tuhan selain Allah dan Muhammad SAW ialah utusan Allah,
mendirikan solat dan mengeluarkan zakat. Barang siapa
melaksanakannya bererti ia telah melindungi diri dan hartanya
daripadaku kecuali dengan sebab syarak, sedang perhitungannya
(terserah) pada Allah SWT.

(Hadis riwayat al-Bukhari dan Muslim)



Hikmah Pensyariatan Solat

Sebagai guru dan pendidik, kita perlu memberitahu kanak-kanak
bahawa terdapat pelbagai hikmah dalam pensyariatan kewajipan
solat. Antaranya ialah:

Solat merupakan peluang untuk manusia menzahirkan rasa
kehambaan kepada Allah SWT. Dengan itu, solat merupakan
mekanisme seseorang Muslim mengekalkan agama dalam
dirinya.

Solat merupakan cara untuk manusia menyatakan kesyukuran
atas nikmat yang tidak terkira.

Solat merupakan mekanisme pembuktian cinta dan kasih seorang
hamba kepada Tuhannya.

Solat merupakan latihan untuk seorang Muslim menyusun waktu
dan jadual seharian dengan lebih berkesan.

Solat juga mempunyai kelebihan dari sudut fizikal dan sains
kesihatan.

Cara Menunaikan Solat

Tahukah anda bahawa cara menunaikan solat dapat dirumuskan
melalui rukunnya? Oleh itu, solat yang tidak memenuhi rukun adalah
tidak sah. Mari kita lihat penerangan berkaitan cara menunaikan solat
berdasarkan rukun solat.



Cara Menunaikan Solat

Turutan
Rukun

1

10

11

12

13

Perkara

Niat

Berdiri betul

Takbiratulihram
Membaca surah
al-Fatihah

Rukuk

Iktidal

Sujud

Duduk antara
dua sujud

Duduk tahiyat
akhir

Membaca
tahiyat akhir

Membaca
selawat

Memberi salam

Tertib

Keterangan

Niat merupakan asas penentuan sama ada perbuatan yang
dilakukan ialah ibadah atau sebaliknya. Niat dilakukan dalam hati
ketika melafazkan “Allahu Akbar" dalam takbiratulihram.

Berdiri betul adalah wajib bagi yang mampu bagi solat fardu.
Bagi yang tidak mampu untuk berdiri pula, mereka boleh
mendirikan solat secara duduk, mengiring atau baring.

Takbiratulihram merupakan pintu masuk kepada solat. Semasa
melakukannya, niat mesti dilakukan dalam hati.

Membaca surah al-Fatihah merupakan rukun bagi setiap rakaat
solat. Solat dianggap tidak sah tanpa bacaan surah al-Fatihah.

Perbuatan rukuk adalah merendahkan badan dengan
meluruskan kaki sambil kedua-dua belah tangan memegang
kedua-dua belah lutut.

Bangun daripada rukuk sebelum sujud.

Perbuatan sujud adalah meletakkan dahi pada tempat sujud,
kedua-dua belah tangan di atas lantai, kedua-dua belah lutut dan
kedua-dua ibu jari kaki turut berada di atas lantai. Sujud

merupakan saat paling dekat seseorang hamba dengan
Tuhannya.

Duduk rehat antara dua sujud.

Duduk pada rakaat akhir setiap solat sebelum memberi salam.

Merupakan bacaan yang wajib dibaca ketika duduk tahiyat akhir.

Merupakan selawat yang wajib ketika duduk tahiyat akhir.

Memberi salam sambil memalingkan muka ke kanan dan ke kiri.

Melakukan setiap rukun secara tersusun dan menurut tertib
susunan yang telah ditetapkan.

Rukun solat boleh dikategorikan kepada tiga kategori utama, iaitu
rukun kalbu (hati), rukun fi’li (perbuatan) dan rukun qawli
(perkataan). Mari kita lihat penerangan lanjut seperti berikut.

Tiga Kategori Rukun Solat

Rukun Kalbu (Hati) Rukun Fi’li (Perbuatan) Rukun Qawli (Perkataan)

Niat e Berdiri betul e Takbiratulihram
e Rukuk e Membaca surah
e |ktidal al-Fatihah
e Sujud ¢ Membaca tahiyat akhir
e Duduk antara dua e Membaca selawat ke
sujud atas Nabi Muhammad
e Duduk tahiyat akhir SAW ketika tahiyat
e Tertib akhir
e Memberi salam yang
pertama

Bacaan dalam Solat

Bacaan dalam solat yang wajib kita bacakan ketika melakukan rukun
gawli. Mari kita lihat penerangan berikut.

Bacaan dalam Rukun Qawli

Rukun Qawli Bacaan
Takbiratulihram Al s
Membaca surah al-Fatihah Surah al-Fatihah
Membaca bacaan tahiyat s 5 il Ll clle 23 (i Cilplall Gl slall S jlaall il
akhir YY) 2l copadiall & sl e s lile Sl cadlS 5

uSwdiUJchuhdmﬁ_ﬂl cdlll J gan y ldasa ol 230 4
dana Jl le 5 2ema o s sl al U e 5 bl il e Culia
e Bea i Cpallall (8 0aal ) Ui e s il il (e S L LS

Membaca selawat ke atas dana I o 5 dane e Jaa aglll
Nabi Muhammad SAW

ketika tahiyat akhir

Memberi salam yang Al daa g aSule DL
pertama

Seterusnya mari kita lihat bacaan-bacaan sunat dalam solat yang
boleh dibaca ketika melakukan rukun fi’li.

Bacaan dalam Rukun Fi’li

Rukun Fi’li Bacaan Sunat

Berdiri betul, sebelum Doa iftitah
membaca surah al-Fatihah

N7 P PR A (IR TEA AL R B~
Ll U (o535 ohletdl o (ol (o35 S48

Al g sy oSidy s O LGSR e U g

ekt e Gy &oal S5 4 313 Y LG 25

Rukuk slasy g P-"'L"Jl =y Ol
Iktidal slas u.nj i) Qs
Sujud sdans 5 eV o) o

o) 5 Sea s Jiel

Duduk antara dua sujud o el le 5 ol y i s i

Sebagai kesimpulan, solat secara keseluruhannya merupakan pakej
doa yang menggabungkan perbuatan fizikal dan hati manusia. Doa
vang diriwayatkan daripada perbuatan Rasulullah SAW dalam solat
Baginda merupakan panduan terbaik untuk umat Islam
menyempurnakan solat mereka. Bagi Muslim yang tidak berbahasa
Arab, cara terbaik untuk mencapai kesempurnaan solat adalah
dengan memahami makna bacaan dalam solat. Perkara ini perlu
dititikberatkan dalam setiap fasa kehidupan seorang Muslim.



CADANGAN AKTIVITI PENGAJARAN DAN
PEMBELAJARAN

Akhir sekali, mari kita lihat aktiviti pengajaran yang sesuai berkaitan
bersuci dan solat.

Dua Cadangan Aktiviti Pengajaran Berkaitan Bersuci dan Solat

Demo Wuduk

Sebelum memulakan aktiviti ini,
guru mestilah menerangkan dan
menunjukkan cara berwuduk yang
betul kepada murid. Guru
membahagikan murid kepada dua
kumpulan, iaitu kumpulan lelaki
dan perempuan.

Setiap kumpulan memilih seorang
wakil untuk berwuduk di hadapan
rakan-rakan. Rakan-rakan
mengenal pasti kesalahan yang
dilakukan oleh ahli kumpulan
mereka. Guru membuat ulasan
pada akhir kelas.

Demo Tayamum

Guru berlakon mempunyai balutan
di tangannya atau mana-mana
anggota wuduk. Guru
menunjukkan cara bersuci yang
betul kepada murid. Murid diminta
melakukan aktiviti tayamum di
hadapan kelas.

Author: Open University Malaysia (OUM)
Year: 2021
License: NC-ND



RUMUSAN

Taharah menurut bahasa bermaksud bersuci. Taharah ialah
peruntukan khas anjuran syarak yang merupakan prasyarat
sebelum melakukan beberapa ibadat khusus seperti solat dan
tawaf.

Bersih adalah bebas daripada najis dan kekotoran, manakala suci
adalah bebas daripada hadas sama ada besar atau kecil.

Wuduk menurut bahasa ialah bersih. Menurut istilah syarak,
wuduk adalah perbuatan membasuh anggota badan tertentu
dengan air suci yang menyucikan (air mutlak) dengan tujuan
menghilangkan hadas kecil sesuai syarat dan rukunnya.

Berwuduk dan tayamum merupakan cara untuk mengangkat
hadas kecil dan mandi wajib merupakan cara untuk mengangkat
hadas besar.

Solat dari sudut bahasa ertinya doa atau permohonan kepada
Allah SWT. Manakala dari sudut syarak, bermakna beberapa
perkataan dan perbuatan yang dimulai dengan takbir dan diakhiri
dengan salam berdasarkan syarat tertentu.

Solat ialah ibadat utama yang dipertanggungjawabkan ke atas
seseorang Muslim yang baligh; solat juga ibadah pertama yang
akan dipersoalkan di akhirat kelak.

Solat mempunyai rukun dan cara bacaan yang tertentu
sebagaimana yang diperincikan dalam hadis Rasulullah SAW.

